
1 

 



2 

 

 

 

 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 10 (3)-2023  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

ТОШКЕНТ-2023

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SP1342V3I10Y2023 
 

https://scienceproblems.uz/


3 

ОАК Рўйхати 
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

mailto:scienceproblems.uz@gmail.com
https://t.me/scienceproblems_uz

МЕҲНАТ МИГРAЦИЯСИНИ ЎРГАНИШДА ИЛМИЙ-НАЗАРИЙ ЁНДАШУВЛАР 
 
Аннотация. Мазкур мақолада миграция жараёнлари, хусусан, ташқи меҳнат миграциясининг келиб 

чиқиш сабабларини акс эттирувчи илмий-назарий ёндашувлар ўрганилган. Меҳнат миграцияси 
иқтисодий тушунча бўлишига қарамай, уни келтириб чиқарувчи омиллар бошқа соҳа вакилларининг 
илмий ёндашувлари асосида ҳам таҳлил қилиб ўтилган. Зеро, меҳнат миграцияси аксарият ҳолатларда 
ижтимоий-иқтисодий жараёнларнинг маҳсули ҳисобланади. Шунингдек, мақолада меҳнат миграцияси 
муаммоларини бартараф этишга доир таклиф ва тавсиялар илгари сурилган. 

Abstract. In this article, migration processes, in particular, scientific-theoretical approaches reflecting the 

causes of foreign labor migration are studied. Despite the fact that labor migration is an economic concept, the 
factors causing it have been analyzed based on the scientific approaches of representatives of other fields. After 
all, labor migration is in most cases a product of socio-economic processes. Also, the article puts forward proposals 
and recommendations to eliminate the problems of labor migration. 

Аннотация. В данной статье исследуются миграционные процессы, в частности научно-

теоретические подходы, отражающие причины внешней трудовой миграции. Несмотря на то, что 
трудовая миграция является экономическим понятием, факторы, вызывающие ее, проанализированы на 
основе научных подходов представителей других сфер. Ведь трудовая миграция в большинстве случаев 
является продуктом социально-экономических процессов. Также в статье выдвигаются предложения и 
рекомендации по устранению проблем трудовой миграции. 

Кириш. Миграция узоқ тарихга эга бўлиб, инсоният тараққиёти билан чамбарчас 

боғлиқ бўлган жараён ҳисобланади. Ер юзидаги деярли барча одамлар маълум маънода 

мигрант ҳисобланади [10; Б.9.]. Буюк музлик даврида одамзод илк аждодларининг иссиқ 

минтақаларга кўчиши шунингдек, илк ўрта асрларда юз берган халқларнинг буюк 

кўчиши каби жараёнлар бунга яққол тарихий мисолдир. 

“Миграция” атамаси лотинча “migratio” сўзидан олинган бўлиб, аҳолининг 

мамлакат доирасида бир жойдан бошқа жойга ёки бир мамлакатдан бошқа мамлакатга 

кўчиши ёки кўчириш маъноларини билдиради [20; Б.588-589.].  

Лекин шуни алоҳида таъкидлаб ўтиш жоизки, миграция масаласи кенг қамровга 

эга бўлганлиги сабабли бугунги кунга қадар унинг кенг жамоатчилик томонидан қабул 

қилинган универсал тарифи мавжуд эмас.  

Статистик маълумотлар таҳлилига кўра сўнги чорак аср давомида халқаро 

мигрантлар сони мунтазам ортиб борган. Хусусан, 1990 йилда халқаро мигрантлар сони 

154,2 млн. (дунё аҳолисининг 2,8 фоизи) кишини ташкил этган бўлса, 2020 йилга келиб 

эса уларнинг сони 280,6 млн. (дунё аҳолисининг 3,6 фоизи) кишига етган [6; Б.24.]. 

Халқаро мигрантларинг катта қисми АҚШ, Европа, Осиё ва Шимолий Америка 

мамлакатлари ҳиссасига тўғри келиб, уларнинг 48 фоизини меҳнаткаш-мигрантлар 

ташкил этади[6; Б.3.]. 

 

 
 
Халқаро мигрантларинг катта қисми АҚШ, Европа, Осиё ва Шимолий Америка 

мамлакатлари ҳиссасига тўғри келиб, уларнинг 48 фоизини меҳнат мигрантларидир. 

ХХ аср охири ва ХХI аср бошларида халқаро меҳнат миграцияси оқимларининг 

тобора кенгайиб бориши ортидан унинг муаммоларини ҳал этиш ҳам муҳим назарий ва 

амалий аҳамиятга эга бўлиб бормоқда. 

Мазкур даврга келиб халқаро меҳнат миграцияси оқимларининг тобора кенгайиб 

боришига қуйидагиларни сабаб сифатида келтириб ўтишимиз мумкин. 

Биринчидан, саноати ривожланган давлатлардаги кескин демографик вазият 

меҳнат бозорида баъзи номутаносибликларни юзага келтирмоқда. Натижада, аксарият 

84460125
101983149

152986157
173230586

220983187

280598105

0

50000000

100000000

150000000

200000000

250000000

300000000

1970 1980 1990 2000 2010 2020

Дунё бўйича халқаро мигрантлар сонининг ортиб бориши

https://doi.org/10.47390/SP1342V3I10Y2023N09


SCIENCEPROBLEMS.UZ-Ижтимоий-гуманитар фанларнинг долзарб муаммолари № 10 (3)-2023 

 

68 
 

саноати ривожланган давлатларида меҳнат мигрантларига эҳтиёж тобора ортиб 

бормоқда. 

Иккинчидан, умр давомийлигининг узайиши, туғилишнинг камайиши ва нафақа 

тўловлари саноати ривожланган мамлакатлар бюджетига оғир юк бўлиб тушмоқда. 

Меҳнат мигрантларидан тушадиган солиқ даромадлари кексалар улуши кўп бўлган 

давлатларда солиқ юки енгиллаштиришга хизмат қилади. 

Учинчидан, дунёнинг кўп мамлакатлари сиёсий тизимидаги ўзгаришлар 

иқтисодий тузилмаларнинг қайта қурилишига олиб келади, бунинг натижасида эса 

ишсизлик ҳам юзага келади. 

Глобаллашув шароитида барқарорликни таъминлаш учун меҳнат 

миграциясининг иқтисодий аҳамияти ошиб бормоқда. Лекин шу билан бирга ташқи 

меҳнат миграцияси натижасида жамиятларда бир қатор салбий ҳолатларнинг 

шаклланаётганлигини ҳам этибордан четда қолдирмаслик лозим. Жумладан, меҳнат 

мигрантларнинг ҳуқуқларини таъминлаш, миграциянинг салбий таъсиридан, биринчи 

навбатда, аёллар ва болаларни ҳимоя қилиш шунингдек, жамиятдаги миллий 

аънаналарни миграциянинг салбий таъсири каби масалалар шулар жумласидандир. 

Адабиётлар таҳлили ва методология. XIX асрниннг иккинчи ярмида инглиз 

олими Э.Г.Равенштейн биринчилардан бўлиб аҳоли миграциясининг назарий 

асосларини ишлаб чиқди. У томонидан ишлаб чиқилган “Миграция қонунлари” [4] 

келгуси тадқиқотлар учун катта туртки бўлган. 

XX асрнинг 60-йилларда франциялик олим, Е.Ли миграцияни келтириб чиқарувчи 

омилларини “тортувчи” ва “сурувчи” қисмларга ажратиб таҳлил қилган [3]. Шунингдек, 

A.Pичмoнд [5], C.Кacтлec вa М.Миллep [1] каби тадқиқотчиларнинг ишларида ҳам 

мигpaция жapaёнлapи икки xил кaтeгopия acocидa тaҳлил қилинган. 

Рус олимларидан, В.А.Ионцев [9], В.В.Покшишевский [16] ва О.Д.Воробьёв [8] 

халқаро миграция жараёнларига тушунтириш бериб, миграциянинг замонавий илмий 

йўналишларини ёритишга ҳаракат қилганлар.  

Аҳоли миграцияси, хусусан меҳнат миграцияси борасидаги илмий-назарий 

ёндашувлар бир қатор маҳаллий тадқиқотчилар томонидан ҳам ўрганилган. 

Л.П.Максакованинг фикрича, меҳнат мигрантлари мамлакатга нафақат пул 

ўтказларарини юборади балки, улар хорижий мамлакатларда замонавий билимларни 

ўрганиб, тажриба ва малакаларини бойитиб қайтади [11]. 

Р.А.Убайдуллаева [19] ва О.Б.Ата-Мирзаевлар [7] ўзларининг илмий-

тадқиқотларида меҳнат миграциясининг моҳияти, уни келтириб чиқарувчи сабаблар 

кенг ўрганилган.  

“Ҳаракатлар стратегияси”да белгилаб олинган чора-тадбирлар ижроси 

натижасида давлатнинг миграцияга, хусусан, меҳнат мигрантларига бўлган муносабати 

тубдан ўзгарди. Шу сабабдан ҳам сўнги йилларда ўзбекистонлик олимларнинг 

миграция соҳасида олиб борган тадқиқот ишларининг кўлами анчайин 

кенгайганлигини таъкидлаб ўтиш лозим. Хусусан, Э.Мухитдинов, Д.Исроилова, 

Ш.Исакуловлар ташқи меҳнат миграциясининг иқтисодий жиҳатларини, 

Ш.Ишанхўджаев, Д.Мўйдинов, Л.Исоқовлар миграциянинг сиёсий-хуқуқий 

жиҳатларини, Ф.Пapмaнoв, Н.Имомова, Х.Абдусаматовлар эса миграциянинг ижтимоий 

жиҳатларини ўз диссертацияларида очиб беришга ҳаракат қилганлар. 

Мавзуни тадқиқ этишда қиёсий таҳлил, статистик маълумотларни таққослаш 

каби усулларидан фойдаланилди. 

Муҳокама ва натижалар. Мигрaция сабабларини биринчи марта назарий 

жиҳатдан изоҳлаш, одатда, инглиз олими Е.Равенштейн номи билан боғланади. У XIX 

асрнинг иккинчи ярмида 11 асосга эга бўлган “мигрaция қонунлари” назариясини 

таклиф қилган. Унга кўра, мигрантлар бир ҳудудни чекланган имкониятлар билан тарк 

этиб, бошқа минтақаларга катта имкониятлар билан жойлашиб оладилар. Янги 

жойларни танлашда масофа катта рол ўйнайди, чунки мигрантлар яқинроқ масофаларга 

жойлашишни ҳохлайдилар. Қишлоқ-шаҳар мигрaциясининг ҳар бир оқими қишлоқ 

жойларига қарама-қарши мигрaция оқимини вужудга келтиради, мигрaциянинг энг 

муҳим омили иқтисодий омилдир, мигрaция оқимлари бир қадар ривожланган 

иқтисодий ҳудудлар томон интилишини исботлади [1; Б.167-227.]. 

Е.Равенштейннинг назариясига кўра, шаҳар аҳолиси қишлоқ аҳолисига нисбатан 

кам ҳаракатдадир. Шунингдек, транспорт ва аълоқа воситаларининг ривожланиши, 

савдонинг кенгайиши ва саноатнинг ўсиши ҳам мигрaцияни кучайтиради. 

Ўтган асрнинг охирларидан буён бу қонунлар тадқиқотчилар томонидан кўп 

марта текширилди ва уларга тузатишлар киритилди. Мигрaция оқимлари йўналишини 

белгиловчи омилларни тадқиқ этишга бағишланган назарияларни таҳлил қилиш 

меҳнат мигрaцияси асосларини ўрганишда муҳим аҳамият касб этади. Аҳолининг 

мигрaцияси иқтисодий, демографик, ижтимоий, сиёсий табиатга эга бўлган чиқариш ва 

қабул қилиш омилларининг йиғиндисидан иборат, деган кенг тарқалган ғоя катта 

баҳсга сабаб бўлди. Ушбу ёндашувга франциялик олим Е.Лиининг XX асрнинг 60-

йилларда яратган назарияси асос қилиб олинган [3; Б.165.], унга кўра иқтисодий, 

демографик, ижтимоий характерга эга бўлган “тортувчи” ва “сурувчи” омиллар аҳоли 

миграциясига сабаб бўлади. Унинг фикрига кўра, донор давлатлардаги ноқулай 

ижтимоий-иқтисодий, экологик вазиятнинг мавжудлиги “сурувчи”, мигрантларни 

қабул қилувчи мамлакатлар иқтисодиётининг ривожланиши, кафолатланган ижтимоий 

ҳимоя тизимининг мавжудлиги эса “тортувчи” омилларга сабаб бўлади. 

 Мигpaция жapaёнлapини икки xил кaтeгopия acocидa тaҳлил қилиш кенг 

тapқaлгaн уcуллардан биридир. A.Pичмoнд мигpaция жapaёнлapини икки xил 

кaтeгopияга, пpoaктив вa peaктив шaклларгa aжpaтган. Унинг фикрича, 

мигpaнтлapнинг тaнлoв эpкинлигининг биp қaнчa дapaжacи мaвжуд вa мигpaциянинг 

cиёcий вa иқтиcoдий caбaблapи opacидaги фapқ aниқ эмac [5; Б.24.]. Шу сабабли, у 

мигpaцияга сабаб бўлувчи ижтимoий-иқтиcoдий омилларни пpoaктив, мaжбуpий 

мигpaцияни эса peaктив кўpинишгa aжpaтган. 

Бу усул C.Кacтлec вa М.Миллepнинг тадқиқотларида ҳам кўзга ташланади. Улар 

миграция жараёнларига сабаб бўлувчи омилларни “жoзибaдор” вa “жoзибaсиз” 

кўpинишга ажратган [1; Б.34.]. Унгa кўpa, мамлакатдаги дeмoгpaфик босим, ижтимоий-

иқтиcoдий қoлoқлик вa cиёcий бocимлap oдaтдa “жoзибacиз” oмиллap қаторига 

киритган. Мигpaнтларни қабул қилувчи мамлакатлардаги ишчи кучигa бўлгaн 

талабнинг юқорилиги, яхши ижтимоий-иқтиcодий имкониятлар ва cиёcий эпкинлик 

кабилар эса “жозибадор” омиллар сифатида келтириб ўтилган.  

Мигpaция соҳасида олиб борилган тaдқиқoтлapдa мигpaциянинг кeлиб чиқиш 

caбaблapи ўтa жиддий вa муҳим aҳaмиятгa эгa ҳисобланади. Мигpaциянинг кeлиб 

чиқиш caбaблapини шaкллaнтиpгaн нaзapиялap мaкpo вa микpo шaклдa 

тacнифлaнмoқдa. Миcoл учун, иқтиcoдий нaзapиялapдa мигpaция oдaтдa xaлқapo 

мeҳнaт мигpaцияcи acocидa тaҳлил қилинaди. Иш ҳaқи вa мaмлaкaтлap opacидa иш 

тoпиш бoзopидaги фapқлap xaлқapo мигpaциянинг acocий oмиллapи cифaтидa 

бeлгилaнaди. Мигpaнтлap учун ўз мaмлaкaтлapидa иш тoпишнинг қийинлиги ҳaмдa иш 

ҳaқининг кaмлиги, иш тoпиш учун имкoниятлapи кeнг вa мeҳнaтгa юқopи ҳaқ тўлoвчи 

дaвлaтлapгa кeтиш caбaблapи мигpaция бopacидaги клaccик иқтиcoдий ёндaшувдиp. 

Ж.Xappиc вa М.Тoдapoлapнинг фикpичa гaп иш ҳaқидaги фapқдa эмac, бaлки бу 

ишчининг ўзидa қoлувчи дapoмaдда [2; Б.128.]. 

В.А.Ионцев миграциясини бошқаришда учта рақобатдош мақсад 

доимий равишда тўқнаш келишини таъкидлаб ўтган. Биринчи мақсад мамлакатнинг 

иқтисодий манфаатлари устуворлиги, иккинчи мақсад мамлакатнинг миллий  

хавфсизлик масалаларини биринчи ўринга қўйиш, учинчи мақсад эса, инсонпарварлик 

тамойилларига асосланган ёндашув [13; Б.22.]. Ушбу фикр ҳам миграция 

жараёнларининг нақадар мураккаб жараён эканлигининг исботидир. 

В.В.Покшишевский миграция хусусиятлари ҳақида гапирганда, энг аввало, 

миграциянинг икки турини – ихтиёрий ва мажбурий миграцияларни фарқлашни 

таклиф этган [16; Б.17.].  

1) Ихтиёрий миграция. Миграциянинг бу тури шахснинг ташқи босимсиз 

миграция қарорини қабул қилишини назарда тутади. Бир шахс ёки бир гуруҳ шахслар 

миграция тўғрисида мустақил равишда қарор қабул қилади ва янги жойга кўчиш 

мустақил равишда амалга оширилади. Ихтиёрий мигрантларга меҳнат мигрантдари, 

реемигрантлар (репатриантлар) ва бошқа тоифадаги фуқаролар киради. 

2) Мажбурий миграция. Мажбурий миграция деганда одамларни таҳдид, босим 

ёки давлат буйруғи билан амалга оширилган ва у томонидан ташкил этилган мажбурий 

кўчириш тушунилади. Бу турдаги миграцияга мисол қилиб, мажбуран депортация 

қилиш, бошқа мамлакат ёки минтақага олиб чиқиш, қайта жойлаштириш, сургун қилиш 

мумкин. 

Шунингдек, мажбурий миграция - бу шахснинг ўз ихтиёри билан, лекин ўз 

хоҳишига қарши бошпана излаш мақсадида ҳам амалга оширилиши мумкин. Масалан, 

бирор киши ўз яшаш жойини тарк этишга мажбур эканлигини тушунади, чунки ундан 

бошқа сабабларга кўра кейинги қолиш мумкин эмас. Кўчиришнинг сабаблари ҳарбий, 

сиёсий воқеалар, этник ва диний таъқиблар, табиий офатлар бўлиши мумкин.  

Аҳоли миграцияси мураккаб жараён бўлиб, ижтимоий тараққиётга ўз таъсирини 

кўрсатади. Миграция функциялари орқали эса ижтимоий жараёнларнинг моҳиятини 

ифодалаш мумкин. Л.Л.Рибаковский миграциянинг учта энг муҳим 3 та функциясини 

ажратиб кўрсатган [18; Б.23.].  

1) Қайта тақсимлаш функцияси – Бу ишлаб чиқарувчи кучларни мамлакатнинг 

алоҳида ҳудудлари ўртасида тақсимлаш билан боғлиқ. Бу функциянинг аҳамияти 

шундаки, у ҳудудлараро хусусиятга эга ва бу камида иккита минтақа аҳолисининг ўзаро 

таъсирини талаб қилади. Аҳолининг қайта тақсимланиши алоҳида ҳудудлар аҳолисини 

кўпайтиради ёки аксинча, камайтиради. Мигрантларнинг бир жойдан иккинчи жойга 

кўчиши одатда маълум шароитлар туфайли юзага келади, шунинг учун бу функция 

кўпинча одамлар ҳаётини яхшилашга ёрдам беради. Демак, бу жараён мигрант 

аҳолининг турмуш даражасини яхшилайди. 

2) Селектив функцияси – Унинг маъноси шундан иборатки, турли ижтимоий-

демографик гуруҳларнинг миграцияда доимий бўлмаган иштироки турли ҳудудларда 

аҳолининг сифат таркибининг ўзгаришига олиб келади. Кўриниб турибдики, эркаклар 

ва меҳнатга лаёқатли ёшдаги одамлар миграцияда ногиронлар ва аёлларга қараганда 

анча фаол иштирок этадилар. 

3) Тезлаштирувчи функцияси – Одамларнинг ҳудудий ҳаракати уларнинг 

ижтимоий-психологик хусусиятларининг ўзгаришига, шахс ривожланишининг 

чуқурлашишига (билимлар тўпланиши, меҳнат кўникмалари ва ишлаб чиқариш 

тажрибаси алмашинуви мавжуд) ва унинг моддий, ижтимоий ва маънавий 

эҳтиёжларининг ўзгаришига олиб келади. Бундан келиб чиқиб айтиш мумкинки, 

миграция аҳолининг ривожланишига олиб келади. 

Юқоридаги миграция функцияларини умумий деб аташ мумкин. Бир томондан, 

уларнинг ўзига хос хусусиятлари бор, иккинчидан, улар бир-бири билан чамбарчас 

боғлиқ. Шундай қилиб, миграциянинг моҳияти турли хил миграция ҳаракатларида 

ётади, улар ўз навбатида функциялар орқали очилади. 

Миграция аҳолининг ҳудудий ҳаракати сифатида турли хил характерга эга 

бўлиши ва бир қатор ҳодисаларнинг натижаси бўлиши мумкин. Шу сабабли ушбу соҳада 

тадқиқот олиб борилган илмий изланишларни умумлаштирган ҳолда миграцияни 

қуйидаги мезонлар асосида таснифлаш мумкин [17; Б.15.]. 

Миграция ҳудудий аҳамиятига кўра ташқи (халқаро) ва ички миграцияга 

ажратилади: 

1) Ташқи миграция давлат чегарасини кесиб ўтиш билан боғлиқ бўлиб, 

эмиграция, иммиграция, реемиграция ва репатриация каби атамаларни ўз таркибига 

олади. 

Эмиграция – доимий ёки вақтинчалик яшаш учун бошқа мамлакатга кўчиб 

ўтишни англатади, бу кўпинча фуқароликни олиш билан боғлиқ. 

Иммиграция – бошқа давлат фуқароларининг доимий ёки вақтинчалик яшаш 

учун мамлакатга киришини назарда тутади, аксарият ҳолларда янги фуқароликни олиш 

билан боғлиқ. 

Реемиграция – деганда шахснинг бир вақтлар чиқиб кетган мамлакатга қайтиши 

тушунилади.  

Репатриация – бу шахснинг ўз этник ватанига қайтиши. Этник ватан деганда 

инсон ўзини таништирадиган, яъни келиб чиқишини у билан боғлайдиган халқ 

яшайдиган мамлакат тушунилади [17; Б.15.]. 

2) Ички миграция эса бир мамлакатнинг маъмурий-ҳудудий бирликлари 

ўртасидаги ҳаракат бўлиб, унинг икки йўналишга бўлиш мумкин. 

Қишлоқ миграцияси – аҳолининг доимий ёки вақтинча яшаш учун қишлоқдан 

шаҳарга ёки бир қишлоқдан бошқасига кўчиши тушунилади. 

Шаҳар миграцияси – бир шаҳардан иккинчи шаҳарга доимий ёки вақтинча кўчиб 

ўтиш ёки шаҳарлардан қишлоқ жойларга кўчиш тушунилади. 

Вақт давомийлигига кўра миграцияни икки турга:  қайтмайдиган (доимий) ва 

вақтинчалик (қайтадиган) миграцияга бўлиш мумкин. Қайтмайдиган миграцияда 

мигрант доимий яшаш жойини ўзгартиради ва ортга қайтмайди. Вақтинчалик миграция 

эса зарурат билан боғлиқ бўлиб, шахснинг доимий бўлган аввалги яшаш жойига 

қайтишини назарда тутади [14; Б.68.].  

Шунингдек, вақтинчалик миграция давомийлик ҳусусиятига кўра қисқа 

муддатли (бир йилгача) ёки узоқ муддатли (бир йилдан ортиқ) бўлиши мумкин.  

Шахснинг миграция қарорига келиш (мотив) сабларига кўра, ихтиёрий ёки 

мажбурий миграцияга ажратиш мумкин. Ихтиёрий миграция шахснинг ташқи босимсиз 

миграция қарорини қабул қилишини назарда тутса, мажбурий миграция эса таҳдид, 

босим ёки давлат аралашуви таъсиридаги мажбурий кўчиришдир. Шунингдек, 

мажбурий миграция - бу одамларнинг ўз ихтиёри билан, лекин ўз хоҳишига қарши ҳам 

амалга оширилиши мумкин. Масалан, ҳарбий низолар, сиёсий, этник, диний таъқиблар 

ёки табиий офатлар таъсирида бундай қарорга келинади. 

Ижтимоий, иқтисодий, сиёсий, этник, диний, ҳарбий, экологик омиллар аксарият 

ҳолатларда аҳоли миграциясига сабаб бўлади. Шунингдек, миграциянинг ижтимоий-

иқтисодий омиллари аксарият ҳолатларда иҳтиёрий миграцияни рағбатлантирса, 

сиёсий, этник, диний, ҳарбий, экологик омиллар эса мажбурий миграцияни юзага 

келтиради. 

Миграцияни амалга ошириш усули ва миграция жараёнларини назорат қилиш 

даражасига кўра миграциянинг икки тури мавжуд. Ташкиллаштирилган – давлатнинг 

ваколатли идоралари томонидан амалга оширилади. Ташкиллаштирилмаган миграция 

эса мигрантларнинг ўз кучлари ва воситачилар орқали амалга оширилади. 

Мигрантларнинг ҳуқуқий мақомига кўра, миграция жараёнлари қонуний ёки 

ноқонуний ҳарактерга эга бўлиши мумкин. Қонуний миграция жараёнида жисмоний 

шахслар давлат чегараларини қонуний кесиб ўтади. Ноқонуний миграция эса давлат 

чегараларини ноқонуний кесиб ўтиш билан боғлиқ ҳаракат ҳисобланади. Бунда баъзан 

одамлар чегарани қонуний равишда кесиб ўтиши мумкин, лекин ўша давлатда қолиш 

қонунчилигини бузади. Шундай қилиб, ноқонуний миграциянинг учта кўриниши 

мавжуд: давлат чегараларини ноқонуний кесиб ўтиш; чегарани қонуний кесиб ўтиш, 

лекин қонуний асосларда мамлакатда бўлиш қоидаларин бузиш; қолиш 

мақсадларининг мамлакатга киришда эълон қилган мақсадларига мос келмаслиги 

(масалан, шахс ўқиш учун келган, лекин савдо ёки меҳнат билан шуғулланади). 

Шундай қилиб, ягона объект - аҳоли миграцияcини иқтиcодчилар, 

демографлар, социологлар, сиёсатчилар ва ҳуқуқшунослар турли ҳил функционал 

боғлиқликда тадқиқ этишади. Масалан иқтисодчи олим, О.Д.Воробьёв аҳолининг ички 

ва ташқи маъмурий-ҳудудий бирликларни кесиб ўтиш орқали доимий яшаш жойини 

ўзгартириш ёки таълим олиш ва меҳнат фаолияти билан шуғулланиш мақсадида амалга 

оширилган ҳар қандай маъмурий-ҳудудий кўчишни миграция деб атаган бўлса [8; Б.35.], 

cоциолог олим, Ф.Пapмaнoвнинг фикpига кўра  кaмидa биp йил ёки ундaн кўпpoқ ўз 

вaтaнидaн тaшқapидa бўлгaн киши мигрант ҳисобланади [15; Б.18.]. 

Ўзбекистонлик олима снинг фикрича, “меҳнат ресурслари тақчил бўлган 

ҳудудларда ишчи кучидан мақсадли фойдаланиш учун уни ташкиллаштирилган ҳолда 

жўнатишга доир замонавий ёндашувларни ишлаб чиқиш меҳнат миграцияси 

цивилизациянинг реал стратегияларидан бири ҳисобланади [12; Б.102.].  

Шунингдек, Л.П.Максакованинг фикрича, мигрант ишчилар хориж 

корхоналарида ишни ташкил этиш, уни бошқариш, бозор иқтисодиётида унумли меҳнат 

қилиш ва тегишли замонавий билимларни ўрганиб, тажриба ва малакаларини бойитиб 

қайтади ҳамда ишчи кучини экспорт қилиш республика валюта тушумларининг 

сезиларли манбаи бўлиб қолади ва натижада ушбу даромад ҳисобига янги иш жойлари 

барпо этиш имконияти ортади [2; Б.128.]. 

О.Б.Ата-Мирзаев мамлакатимиз ёшларининг қишлоқдан шаҳарга, шаҳардан узоқ 

хорижий давлатларга вақтинчалик бориб келиш тенденцияси ўсаётганлигини 

таъкидлаган [7; Б.28.]. Бу тенденциянинг ўсиб боришини аввало, даромад топиш 

мақсадида, кейин эса билим олиш ва тажриба алмашиш эканлиги билан изоҳлаш 

мумкин. Р.А.Убайдуллаеванинг илмий-тадқиқотларида меҳнат миграциясининг 

моҳияти, уни келтириб чиқарувчи сабаблар, унинг аҳамияти, афзалликлари ҳамда уни 

халқаро тажриба асосида ташкил қилиш бўйича тавсия ва таклифлар ишлаб чиқилган 

[19].  

Мустақилликнинг чорак асри давомида меҳнат миграциясини тартибга солиш, 

уни давлат томонидан назорат қилиш, миграция қонунчилигини халқаро андозаларга 

мослаштириш ва миграция соҳасида хорижий мамлакатлар ва халқаро ташкилотлар 

билан ҳамкорлик қилиш масалаларига етарли даражада эътибор берилмади. 

Хулоса. Хулоса ўрнида шуни таъкидлаб ўтиш лозимки, ҳозирда дунёни ташвишга 

солаётган миграция муаммосининг аянчли оқибатларга сабаб бўлаётгани ҳеч биримиз 

учун сир эмас. Юқорида таъкидланганидек, миграция ўзига хос мураккаб ва 

зиддиятларга бой бўлган жараён ҳисобланади. Мазкур ҳодиса донор ва реципиент 

давлатларнинг ҳар иккиси учун ҳам бир қатор ижобий жиҳатлар билан биргаликда кўп 

сонли муаммоларни кўндаланг қилиб қўяди. Мамлакат фуқароларининг нечоғли 

миграцион жараёнларга жалб этилганлиги, унинг оқибатларининг чуқурлашувида акс 

этади. Масалан, миграция оиланинг моддий аҳволи яхшиласа-да, ота-оналарнинг бири 

ёки ҳар иккисининг қаровисиз юртида қолган фарзандлар тарбиясини тўлақонли 

ташкил этиш имкони камаяди. Шунингдек, айрим ҳолатларда муқаддас бўлган оилавий 

никоҳ муносабатларнинг издан чиқишига ҳам сабаб бўлиши мумкин.  

Миграция муаммосининг ўзига хос жиҳати шундаки, у жамият ҳаётининг турли 

соҳаларини қамраб олади ва ўзининг кенг қамровли таъсирини намоён этади. Шунга 

кўра, мавжуд муаммонинг келиб чиқиши ва уни ҳал этиш борасидаги илмий 

ёндашувлардан ҳеч бирини универсал танлов сифатида олиб бўлмайди. Шунинг учун 

ҳам мавжуд ёндашувлардан комплекс тарзда фойдаланиш бу борада энг самарали йўл 

ҳисобланади. 

